RELACION

SHOQERUES | DEKLARATES SE KUVENDIT “PER FORCIMIN E
BASHKEPUNIMIT ME REPUBLIKEN E GREQISE DHE HEQJEN E LIGJIT
TE LUFTES”

Kuvendi i Shqipérisé, ushtrues i sovranitetit té qytetaréve, vleréson thellésisht réndésiné e
madhe gé kané marrédhéniet e bashképunimit me Greqiné né té gjitha fushat dhe nevojén e
vazhdueshme té pérmirésimit té tyre si shtete, si kombe, si shogéri.

Qysh né Preambulén e Traktatit té Migésisé, Bashképunimit, Fginjésisé sé Miré dhe Sigurisé”,
firmosur né 31 mars 1996, hyré né fuqi né 1998, theksohet se kéto marrédhénie jané themeluar
mbi “...traditat e migésisé, bashképunimit dhe ndihmés qé popuijt e tyre i kané ofruar historikisht
njéri-tjetrit, si dhe konvergjencén e interesave té tyre thelbésore drejt integrimit europian” .

Ky traktat, si¢ nénvizohet edhe né Preambul, ka qené pér rreth 30 vite, njé bazé e fugishme
pér avancimin e marrédhénieve té miqgésisé me themele historike dhe pér bashképunimin né plan
dypalésh, rajonal dhe ndérkombétar.

Por, me kegardhje vérehet se:

- ndryshe nga fryma dhe gérma e Traktatit t& Migésisé, Bashképunimit, Fginjésisé sé
Miré dhe Sigurisé, né dhunim té hapur té shumeé neneve té tij;

- Megjithé wullnetin politik té shprehur publikisht né ményré té pérséritur nga
pérfagésues té larté té Greqisé, zgjidhjet e negociuara pér ta shfugizuar até dhe
adresuar pasojat ligjore té tij;

- Ligji i Luftés Nr. 2636/40 mbetet ende né fuqi dhe vijon té prodhojé disa nga efektet
negative gé lindin kur shtetet jané né gjendje lufte

Mé 28 tetor 1940, Mbretéria e Greqisé shpalli Ligjin e luftés me dekretin 2636, té pasuara nga
njé séré ligjesh té tjera pjesé e sistemit juridik grek.

Bazuar ne Dekretin 10.11.1940 "Rreth percaktimit si shtete armike, sipas ligjit 2636/40, te
Italise dhe Shqiperise, shkruhet:

"Shtetet e pércaktuara si armike né kuptimin e 2636/40, jané Italia sé bashku me tokat
perandorake dhe kolonité e saj, duke perfshiré edhe Shqipériné”’

Dispozitat e kétyre ligjeve vihen ne zbatim per shtetet e mésiperme gé nga 28 tetori 1940



Ligji né fjalé padyshim éshté njé absurd!!

Né vitin 1999, ministria e jashtme greke pohon me shkresén zyrtare pér ministriné e jashtme
té Republikés sé Shqipérisé F.237/269, dt.28/06/1999 se ligji 2636/40 é&shté né fuqi.

Mé 02/01/2018 Ministri i jashtém i Greqisé Kotzias shprehej se Ligji i Luftés “&shté njé
budallallék historik, i cili duhet té mbarojé, , i cili vazhdon.... ”’Nuk duhet té keté as edhe njé
dyshim formal se te dy vendet mund té jené ne gjendje lufte. Kjo éshté ¢éshja kryesore gé duhet
zgjidhur pozitivisht .

Mé 20/10/2020 Ministri i Jashtém Dendias gjaté vizités né Tirané deklaron: “Sa i perket ligjit
té luftés... Kjo gjé éshté njé anakronizém, jam i sigurté se edhe kété do ta zgjidhim sé bashku.
Dhe éshté gézim i madh pér mua gé kam mundesiné ta them kété gjé kétu, nga Tirana, me urdhér
té Kryeministrit Mitsotakis .

Ne viziten e tij ne Tirane, mé 22/10/2022 ministri i jashtém Dendias deklaroi se do te nisin
procedurat per abrogimin e ligjit, i cili daton ge nga viti 1940. Sipas ministrit te Jashtem grek, dy
vendet duhet te bashkepunojne ndermjet tyre, qé pikat historike per abrogimin e tij, te
permbyllen sa me shpejt te jete e mundur.

Ky ligj ushtron implikime té réndésishme né:

e kufizimin e té drejtave themelore té shtetasve shqgiptaré;

e planin e rivendikimeve territoriale ndaj vendit toné. Ky éshté akt qé mban gjallé
irredentizmin e gargeve té caktuara ekstremiste greke.

Kufizimet e té drejtave themelore té individéve, té trashégimtaréve té tyre jané té garta.

Ndérkohé pér implikimet gé lidhen me pretendime territoriale, mjafton té lexosh edhe media
greke gé kané referime né lidhje me kéto rivendikime.

Pérse kjo deklaraté parlamentare?

Sé pari, né planin e marrédhénieve dypaléshe, synohet ta sjellim dialogun mes dy vendeve
tona né njé terren konkret, né kérkesa gé kané vleré reale, té pashterrueshme nga koha, ndonése
me prejardhje nga Lufta e dyté botérore, dhe pér ta nxjerré késisoj dialogun nga ¢éshtje té
sforcuara me natyré propagandistike té ditéve tona.

Sé dyti, pér té pérfshiré né njé céshtje kaq té réndésishme Parlamentin e vendit, pas
pérfshirjes sé geverisé apo diplomacisé né nivele té ndryshme. Nése geveria pér njé arsye apo njé



tjetér pamundésohet, parlamenti vendi i pérfagésuesve té popujve gé duan page me fqinjét,
bashképunim té miré me to, mund té avancojé né kuadér té diplomacisé parlamentare, por jo
vetém.

Vlen té theksohet, se asnjé forcé politike né Shqipéri, pértej ngjyrimeve partiake, nuk ka
rivendikime territoriale ndaj asnjé vendi fqinj, pra edhe ndaj Greqisé.

Edhe kérkesat qé paraqgiten, kané bazament juridik, jo territorial, dhe as historik. Té avancuara
me rrugé demokratike ato jané térésisht legjitime.

Kjo éshté arsyeja pérse mendojmé se deklarata do té gjejé mbéshtetje konsensuale né té dy
krahét e politikés, ¢faré do té rrisé presionin apo ndjeshmériné tek geveria e Shqipérisé, tek ajo
greke, apo dhe parlamenti i vendit fqinjé.

Sé treti, pérfshirja e parlamentit, népérmjet diplomacisé parlamentare, éshté nxitje né
forcimin e mardhénieve midis dy vendeve, pér ti dhéné fund sa mé shpejt njé situate absurde, gé
vazhdon prej 84 vitesh, me abrogimin e Ligjit Nr. 2636/40 dhe pasojave juridike gé burojné nga

ky ligj.
Né lidhje me mjetin parlamentar té zgjedhur.

Deklarata éshté njé instrument i géndrimeve politike nga ana e parlamentit, i cili kalon me
konsensus apo me votim, duke u shprehur pér njé céshtje me interes té larté kombétar.

Nuk éshté rezoluté, sepse nuk i drejtohet vetém institucioneve té brendshme, me kérkesén pér
té raportuar pér zhvillimet né lidhje me ¢éshtjen e ligjit té luftés, por dhe atyre té vendit fqinj, né
formén e njé ftese pér bashképunim, gqé& mund té nénkuptojé dhe themelimin e njé grupi
ndérparlamentar mes dy vendeve, pér té adresuar problemin e abrogimit té ligjit té& luftés Nr.
2636/40 dhe pasojavejuridike gé burojné nga ky ligj, apo ¢éshtje té ngjashme. Né Traktatin e
Miqgésisé, né paragrafin 3 té nenit 17, pohohet réndésia e kontakteve midis parlamenteve dhe
grupeve ndérparlamentare.

Kjo thirrje apo ftesé béhet me synimin dhe déshirén pér té kontribuar dhe ne si té zgjedhur té
popullit, né mbarimin e kétij nonsensi historik, qé té mos keté as edhe njé dyshim formal se té
dy vendet jané né gjendje lufte.

Sé katérti, deklarata né fjalé lidhet me njé céshtje, pér té cilén pala greke ka ofruar pranimin
e saj se problemi ekziston, madje pér kété problem ka ofruar dhe zgjidhje té ndryshme, nga dy
ministra té jashtém té paktén - zoti Niko Kotzias né 2018, dhe Nikos Dendias né 2022.

Nuk éshté géllimi i deklaratés né fjalé pér té identifikuar zgjidhje, por pér ti nxitur ato
zgjidhje népérmjet diplomacisé, té cilat mund té asistohen apo lehtésohen né miratim dhe nga
parlamentet respektive.



Mé né fund, kjo deklaraté konfirmon nevojén dhe zgjidhjen e kétij problemi né frymén e
migésisé dhe mirkuptimit né té miré té popujve tané.

Deklarata éshté dhe déshmi e politikés soné pagésore por té vendosur, pér té gjetur njé
zgjidhje pas 84 vitesh, né lidhje me njé absurd juridik té mbéshtetur mbi njé absurd
historik.

Né 28 Tetor 1940 Shqipéria nuk ka gené shtet sovran gé té sulmonte fqinjin e vet, e si pasojé
Greqgia ta shpallte shtet armik dhe té vendoste gjendjen e luftés me vendin toné.

Shqipéria ishte shtet i pushtuar, pa sovranitet, pa subjektivitet ndérkombétar, pa liri veprimi,
dhe kété fakt né akte té tjera e ka pranuar dhe veté Greqgia.

Inercia historike né sjelljen e geverive greke, paaftésia e geverisjes komuniste pér té imponuar
njé zgjidhje, etj..., kané sjellé si pasojé mbajtjen né kémbé té njé ligji kag absurd.

Pér té gjithé kéto arsye, ne besojmé se deklarata do té gjejé mbéshtetjen e té gjithé parlamentit
konsensualisht.



